ՀԻՄՆԱՎՈՐՈՒՄ

Հայաստանի Հանրապետության  կառավարության «Հայաստանի Հանրապետության մարդու իրավունքների պաշտպանի աշխատակազմի «Մարդու իրավունքների պաշտպանին միջազգային և դոնոր կազմակերպությունների կողմից հատկացվող ֆինանսական աջակցություն» ծրագրի արտաբյուջետային հաշվի միջոցների ծախսման 2015 թվականի նախահաշիվը հաստատելու և 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N  1515-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման
Մարդու իրավունքների պաշտպանին միջազգային և դոնոր կազմակերպությունների կողմից հատկացվող ֆինանսական աջակցություն արտաբյուջետային հաշիվը (900013023016) բացվել է, համաձայն ՀՀ կառավարության 06.05.2004թ. N619-Ա որոշման, Մարդու իրավունքների պաշտպանին միջազգային և  դոնոր կազմակերպությունների կողմից հատկացվող ֆինանսական աջակցության ապահովման նպատակով: Տարիների ընթացքում ՀՀ մարդու իրավունքների պաշտպանի աշխատակազմը համագործակցել է բազմաթիվ միջազգային կառույցների հետ, տարբեր ծրագրերի իրականացման համար ստացել դրամաշնորհներ և դրանք օգտագործել ծրագրերի իրականացման համար: Քանի որ ծրագրերի կատարումը և դոնոր կազմակերպություններին հաշվետվությունների ներկայացումը հիմնականում եղել է արտարժույթով, ապա ծրագրերի նախնական բյուջեով հաստատված և դոնոր կազմակերպությունների կողմից փաստացի փոխանցման օրվա փոխարժեքային տարբերության պատճառով, արտաբյուջետային հաշվի վրա գոյացել են մնացորդային գումարներ: Սկսած 2012թ.-ից դոնոր կազմակերպությունների կողմից վերոհիշյալ գումարների վերադարձման հայտեր չեն ստացվել:
2014 թվականին ՀՀ պետական բյուջեի միջոցների հաշվին հնարավոր եղավ 3 մարզերում պահպանել Մարդու իրավունքների պաշտպանի աշխատակազմի տարածքային գրասենյակները, որոնցից յուրաքանչյուրին տրվեց 2 իրավաբանի հաստիք: Սակայն 2014 և 2015 թվականների բյուջետային միջոցներից մարզային գրասենյակների մաքրության, այսինքն՝ հավաքարարների վարձատրության միջոցներ չեն հատկացվել, որի պատճառով մաքրման աշխատանքների ծախսերը կատարվել են գրասենյակի իրավաբանների անձնական միջոցներից: Ելնելով վերոհիշյալից՝ ՀՀ մարդու իրավունքների պաշտպանի աշխատակազմը նախատեսում է Մարդու իրավունքների պաշտպանին միջազգային և դոնոր կազմակերպությունների կողմից հատկացվող ֆինանսական աջակցություն արտաբյուջետային հաշվի 2015 թվականի տարեսկզբի 692.49 հազ. դրամ մնացորդից 690.0 հազ. դրամը ծախսել մարզային 3 գրասենյակներում յուրաքանչյուրում 1 հավաքարարի մաքրման աշխատանքների ծառայության համար (2015թ. մայիս ամսից մինչև դեկտեմբեր ամիս յուրաքանչյուրին ամսական 28,750 ՀՀ դրամ չափով): 

